
PREDMET: Odgovor na pitanje/inicijativu delegatkinje Obuca Aide,
dostavija se, -
VEZA: -akt Vlade Federacije Bosne i Hercegovine broj: 03-04-1854/2024 od
20.11.2024. godine,
-akt Doma naroda Parlamenta Federacije Bosne i Hercegovine
broj: 05/2-02-589/24 od 18.11.2024. godine.

Federalnoj upravi civilne zastite je preko Vlade Federacije Bosne i
Hercegovine dostavljeno pitanje/inicijativa delegatkinje Obuca Aide, broj i datum
navedeni u vezi, koje je postavlieno na 14. sjednici Doma naroda Parlamenta
Federacije Bosne i Hercegovine odrzanoj 14.11.2024. godine, a vezano za prirodnu
nesre¢u proglasenu na podrucju Federacije BiH u oktobru 2024. godine.

Kada je u pitanju dio pitanja/inicijative koje je u nadleznosti ove Uprave, kao
federalnog organa uprave nadleznog za zastitu i spasavanje, u prilogu se dostavlja
Preliminarna informaciju o poduzetim aktivnostima na zastiti i spaSavanju ljudi i
materijalnih dobara od poplava i klizista u periodu od 04. do 16.10.2024. godine, koja
je usvojena Zakljuckom V. broj: 1652/2024 na 135. hitnoj sjednici, odrzanoj
06.11.2024. godine i Dopuna Preliminarne infomacije o poduzetim aktivnostima na
zastiti | spasavanju ljudi i materijalnih dobara od poplava i klizista u periodu od 04. do
16.10.2024. godine sa danom 20.11.2024. godine, koja je usvojena Zakljuckom V.
broj: 1726/2024 na 143. hitnoj sjednici, odrzanoj 22.11.2024. godine, a koje su
razmatrane na 11. vanrednoj sjednici Predstavniékog doma Parlamenta Federacije
BiH dana 27.11.2024. godine

S postovanjem, V4 '

Dostavljeno: N B2 5
- Naslovu, A
- Vlada Federacije BiH, na znanje
- ala

adresa: Vitomira Lukiéa 10, 71000 Sarajevo
tel: +387 33 779 459, fax: +387 33 779 499
web: www.fucz.gov.ba

PRELIMINARNA INFORMACIJA
o poduzetim aktivnostima na zastiti i spasavanju ljudi i materijalnih dobara od
poplava i klizista u periodu od 04. do 16.10.2024. godine

I-UvOoD

Kantoni i opéine u Federaciji Bosne i Hercegovine pogodeni poplavama i
klizistima

Oktobarsko veliko nevrijeme (u noéi 4. oktobar 2024. godine), praceno
obilnom ki§om prouzrokovalo je bujiéne poplave, pokretanje zemljista odnosno
aktiviranje veceg broja klizista i plavijenje odredenih podru¢ja u pojedinim op¢inama i
gradovima u Getiri kantona: Hercegovacko-neretvanskom, Srednjobosanskom,
Zenicko-dobojskom i Kantonu 10. Najvise su pogodeni dijelovi opcina/grada
Jablanica, Konjic, Fojnica, KreSevo i Kiseljak.

Maksimalne koli¢ine padavine na slivnom podrugju rijeke Neretve registrovane
od 03.10. 2024. godine u 18:00 sati do 04.10.2024. godine u 8:00 sati i iznosile su na
meteo stanicama na podruéju Jablanice i Konjica, slivno podrugje rijeke Neretve, i to:

- Konjic — 121 | (max. 03.10.2024. godine u 22:45 sati za 1 sat iznosio je 22

mm),

- Gorani-Neretvica — 411 | (max. 04.10.2024. godine u 02:15 sati za 1 sat

iznosio je 31 mm),

- Jablanica — 279 | (max. 04.10.2024. godine u 00:30 sati za 1 sat iznosio je

28,2 mm) i

- Dreznica 197 | (max. 04.10.2024. godine u 01:15 sati za 1 sat iznosio je 20

mm).

Bujicne poplave zabiljeZzene su i na vodotocima Il kategorije na vodnom
podruéju rijeke Save, na rijekama Lepenica, KreSevka, Fojnicka rijeka, Bjelasnica i
Stavnja. Uzrok pojave bujica je velika koli¢ina padavina u kratkom vremenskom
periodu, neplanska i nestruéna gradnja te zapustenost proticajnih profila vodotoka Il
kategorije.

Takode je tokom noéi 04.10.2024. godine (06:02 sati) na podrucju Jablanice
zabiljezen i zemljotres ja&ine u hipocentru 2,9° po Richteru, a intezitet u epicentru bio
je llI° Merkalijeve skale.

NajteZa situacija, sa ljudskim Zrtvama i ogromnim materijalnim Stetama, je bila
na poplavijenim podrugjima Grada Konjica, Op¢ine Jablanice i Gradu Mostar —
Dreznica u Hercegovacko — neretvanskom kantonu, te op¢inama Fojnica, Kre$evo i
Kiseljak u Srednjobosanskom kantonu, gdje su nadlezni organi opcina/grada i
kantona proglasili stanje prirodne nesrece uzrokovano poplavama i klizistima.

Na teritoriji ova dva kantona sluzbeno je potvrdeno 27 smrtnih slu¢ajeva, 19 u
Jablanici, 5 u Buturovi¢ Polju i 3 u Fojnici.

Pored navedenih opéina/gradova i kantona, u Op¢ini Vares$ - Zenitko-dobojski
kanton i u Opéini Drvar - Kanton 10, takode je progladeno stanje prirodne nesrece
uzrokovano poplavama i klizistima, ali sa manjom materijalnom Stetom i bez ljudskih
Zrtava.

U ranim jutarnjim satima 04.10.2024. godine zbog prekida snabdijevanja
elektrinom energijom, mobilne i fiksne telefonije, kao i putne komunikacije sa
pojedinim naseljima pogodenih opéina, tim za izvidanje sastavljen od uposlenika
Federalne uprave civilne zastite (u daljem tekstu: FUCZ) upucen je na pogodena
podrucja.

Nadalje, Naredbom direktora FUCZ o angaZovanju federalnih specijaliziranih
Jedinica civilne zastite broj: 05-40-433/2024 su na najugrozZenija podru¢ja u Donju
Jablanicu, Buturovi¢ polje i Bakovi¢e upuéeni pripadnici jedinica za spa$avanje pod
vodom, iz ruSevina — USAR tim, za potrage i spasavanje u ljetnim i zimskim uslovima
I za ispumpavanje vode pumpama velikog kapaciteta, u skladu sa odredbama
Zakona o zaétiti i spasavanju ljudi i materijainih dobara od prirodnih i drugih nesreca
(.SluZbene novine Federacije BiH", br. 39/03, 22/06 i 43/10-u daljem tekstu: Zakon) i
Uredbe o organiziranju federalnih specijaliziranih jedinica civilne zastite (,Sluzbene
novine Federacije BiH" br. 77/18 i 33/21-u daljem tekstu: Uredba).

Proglasenja stanja prirodne nesreée na podru¢ju Federacije Bosne i
Hercegovine, kantona i opéina/gradova

Uzimajuci u obzir teSku situaciju izazvanu katastrofalnim buji€nim poplavama i
klizistima sa ljudskim Zrtvama i veéim brojem nestalih ispod ruSevina i mulja,
Federalni Stab civilne zastite (u daljnjem tekstu: FSCZ) je dana 04.10.2024. godine
odrzao 26. telefonsku sjednicu na kojoj je zakljugio da je stanje na podrugju
zahvacenih opéina/gradova u navedenim kantonima jako tesko, te predlozio Vladi
Federacije Bosne i Hercegovine (u daljnjem tekstu: Viada Federacije BiH) dono$enje
Odluke o proglasenju stanja prirodne nesreée uzrokovane poplavama i klizitima na
podrucju Federacije Bosne i Hercegovine.

Istog dana, po prijemu prijedloga odluke o proglasenju stanja prirodne nesreée
od strane FSCZ, Vlada Federacije BiH je na 120. hitnoj sjednici donijela Odluku o
proglasenju stanja prirodne nesrec¢e uzrokovane poplavama i klizigtima na podrugju
Federacije BiH, V. broj: 1520/2024 od 04.10.2024. godine, (»Sluzbene novine
Federacije BiH", broj 79/24 - u daljem tekstu: Odluka o proglasenju stanja prirodne
nesrece).

NajteZe pogodene opcine/gradovi katastrofalnim bujiénim poplavama i
klizistima sa ljudskim Zrtvama su donijeli svoje odluke o proglasenju stanja prirodne i
druge nesrece, kako slijedi:

1) Opcina Jablanica - broj: 01-40-2083/24 od 04.10.2024. godine, proglasava se
stanje prirodne nesrece na podrugju cijele opéine Jablanica.

2) Grad Konijic - broj: 10-40-1-4481/2024 od 04.10.2024. godine, proglasava se
stanje prirodne nesrece na podru€ju MZ Neretvica Grad Konjic, zbog obilnih
padavina i Odluka broj: 10-40-1-4481/2024-15 od 09.10.2024. godine o
izmjeni Odluke broj 10-40-1-4481/2024 od 04.10.2024. godine.

3) Opcina Fojnica - broj: 09-40-1755/24 od 04.10.2024. godine, progladava se
stanje nesrece uzrokovano obilnim padavinama na podru&ju Opéine Fojnica u
naseljenim mjestima Gojevi¢i, Bakovi¢i, Dusina, Praje, Luke, Drin, Alaupovka,
TroSnjik, OstruZnica polje, Plocari polje, Biliéi, Nadbara, Podcitonja,

(Odluka o prestanku stanja prirodne nesrece uzrokovane obilnim padavinama

na podrucju Opcine Fojnica broj:09-40-1847/24 donesena 14.10. 2024.godine.)

4) Opcina Kiseljak - broj: 01-37-3776/24 od 04.10.2024. godine, proglasava se
stanje nesrece uzrokovano obilnim padavinama na podrugju Opéine Kiseljak.
(Odluka o proglaSenju prestanka stanja nesreée uzrokovane obilnim
padavinama na podrucju Kiseljaka broj: 01-37-3776-13/24 donesena
14.10.2024. godine),

5) Opcina Kresevo - broj: 02-40-2123/24 od 04.10.2024. godine, proglasava se
stanje prirodne nesreée na podrutju opéine KreSevo zbog poplava
uzrokovanih obilnim kiSnim padavinama, §to je dovelo do izlijevanja rijeka
KreSevdice.

(Odluka o proglasenju prestanka stanja prirodne nesrece uzrokovane obilnim
padavinama na podrucju opcine Kresevo, broj: 02-40-2224/24 donesena
17.10.2024. godine)

6) Grad Mostar - broj: 02-40-16132/24 od 04.10.2024. godine, proglasava se
uslijed obilnih kisnih padavina na podru¢ju Grada Mostara-DreZnica, na
prijedlog Staba civilne zastite Grada Mostara broj: 02-40-26/240d 04.10.2024.
godine Gradonacelnik, uslijed poplavama i klizistima donio je navedenu
odluku.

(Odluka o prestanku stanja prirodne nesreéa na podrucju grada Mostara broj:
02-40-16595/24 donesena 10.1.02024. godine.)

7) Op¢ina Vares$ - broj: 02-1593/24 od 04.10.2024. godine, prirodna nesreca
prouzrokovana obilnim padavinama, poplavama i odronima zemljista na
podrugju opcine Vares.

(Dana 07.10.2024. godine donesena Odluka o prestanku postojanja prirodne
nesreée prouzrokovane obilnim padavinama, poplavam i odronima zemljiSta
na podrudju opéine Vare$ broj: 02-1608/2024.)

8) Op¢ina Drvar - broj: 02-04-3631/24 od 04.10.2024. godine, proglasava stanje
prirodne ili druge nesrece.

(Odluka o prestanku stanja prirodne nesreée broj: 02-04-3631-2/24 donesena
14.10.2024. godine)

Pored opc¢ina i gradova u navedenim kantonima, Vlade Hercegovacko—
neretvanskog i Srednjobosanskog kantona donijele su odluke o proglasenju stanja
prirodne i druge nesrece, kako slijedi:

1) Vlada Hercegovacko — neretvanskog kantona, Odlukom broj: 01-1-02-2372/24
od 04.10.2024. godine je progladeno stanje prirodne nesrec¢e uzrokovano
obilnim padavinama, i

2) Vlada Srednjobosanskog kantona, Odlukom broj: 01-117-8145/2024 od
05.10.2024. godine je progladeno stanje nesreée uzrokovano obilnim
padavinama.

(Uslijed normalizacije stanja donesena je Odluka o prestanku stanja nesrece

uzrokovane obilnim padavinama na podrucju Srednjobosanskog kantona, broj:

01-117-8455/2024 od 17.10.2024. godine.)

Angazman struktura civilne zastite

Aktiviranje federalnih specijaliziranih jedinica civilne zastite (u daljem
tekstu: specijalizirane jedinice)

Naredbom nacelnika FSCZ, odnosno rukovodioca FUCZ, broj; 05-40-
433/2024 u jutarnjim satima dana 04.10.2024. godine, na teren je upuceno 50
pripadnika iz FUCZ.

Federalna uprava policije je istovremeno stavila na raspolaganje dva tima sa
12 pripadnika Specijalne jedinice kao i helikopter FUP-e koji su upuceni na pogodeno
podrugje Donje Jablanice. Navedeni tim je danono¢no vrsio spasavanje ljudi i
potragu za nestalim osobama.

Imajuéi u vidu veoma te$ku situaciju na pogodenim opc¢inama/gradovima
izazvanu katastrofalnim bujiénim poplavama i klizistima sa ljudskim Zrtvama i vec€im
brojem nestalih ispod rusevina, zemlje, blata i mulja, FSCZ je prije upucivanja Viadi
Federacije BiH prijedloga odluke o progladenju stanja prirodne nesrece, na 26.
telefonskoj sjednici, odrzanoj istog dana 04.10.2024. godine, donio Naredbu broj: 12-
04-3-432/24 od 04.10.2024. godine, kojom je naredeno Kantonalnom $tabu civilne
zastite Kantona Sarajevo da odmah angazuje sluzbe zastite i spasavanja ljudi i

materijainih dobara iz Kantona Sarajevo sa raspolozivim sredstvima i opremom za
spaSavanje ljudi i materijalnih dobara i uputi ih na podrugja zahvaé¢ena poplavama i
klizistima, prema prioritetima koje odredi FUCZ, a koja je izmijenjena 09.10.2024.
godine (Naredba broj: 12-04-3-432-31/24) vezano za zaduZenje o redovnom
izvjeStavanju o svim poduzetim mjerama i aktivnostima putem operativnih centara
civilne zastite.

Nakon donoSenja Odluke o proglasenju stanja prirodne nesreée, u skladu sa
Federalnim planom zastite i spaSavanja, FSCZ je donio Naredbu broj: 12-04-3-432-
1/24 od 04.10.2024. godine o aktiviranju sluzbi zastite i spasavanja Federacije BiH,
da u cilju ublazavanja i otklanjanja posljedica prirodne i druge nesreée izazvane
poplavama i klizi§tima, stave na raspolaganje ljudske i materijaine resurse za
djelovanje na ugrozenom podruéju.

Osoblje i volonteri organizacija u strukturi Crvenog kriza/krsta Federacije BiH,
kao jedne od sluzbi zastite i spaSavanja Federacije BiH su se od samog poc&etka ove
prirodne nesrece aktivno ukljudili u sve aktivnosti pomoci stanovnistvu i zajednicama
pogodenim poplavama i klizistima.

Takode, a u skladu sa Sporazumom o saradnji u ostvarivanju zadataka civilne
zastite (,Sluzbene novine Federacije BiH", broj 36/01), izmedu Republitke uprave
civilne zastite Republike Srpske i Federalne uprave civilne zastite, koji je zaklju¢en u
cilju medusobne saradnje i pruZzanja pomoci u zastiti i spaSavanju ljudi i materijalnih
dobara od opasnosti i posljedica prirodnih i drugih nesre¢a, rukovodilac FUCZ je
zatraZio od Republicke uprava civilne zastite RS (u daljem tekstu: RUCZ), da stave
na raspolaganje ljudstvo sa materijalno-tehniCkim sredstvima iz sastava sluzbi i
jedinica civilne zastite RS, te iste uputile na pogodena podruéja u Federaciji BiH.
RUCZ je odmah po zaprimanju zahjeva udovoljila istom, te donijela Odluku broj:
25.01-052-133/24 od 04.10.2024. godine, kojom odobrava angaZman pripadnika
RUCZ) u pruzanju pomo¢i uposlenicima FUCZ, odnosno pripadnicima specijaliziranih
jedinica, prilikom otklanjanja posljedica nastalih usljed poplava i klizista koje su
zadesile podruc¢je Federacije BiH. Navedenom odlukom, na spa3avanju su uklju¢ena
tri spasioca sa viSenamjenskim bagerom Skiperom, kamionom kiperom i dva
terenska vozila, kojima se narednih dana pridruZilo jo$ desetak spasilaca RUCZ, te je
na dan 09.10.2024. godine na terenu bilo ukupno 14 spasilaca sa masinama i
drugom tehnikom. Drugom Odlukom RUCZ broj: 25.01-052-133-3/24 od 09.10.2024.
godine odobren je dodatni angazman pripadnika RUCZ sa tri pripadnika, terenskim
¢amcem i terenskim vozilom za prevoz spasilaca i tehnike.

Pored timova iz RUCZ na terenu se nalazio i jedan tim spasilaca iz Br&ko
distrikta Bosne i Hercegovine.

Na osnovu Odluke o proglasenju stanja prirodne nesrece, a u skladu sa
Planom zastite i spasavanja od prirodnih i drugih nesre¢a u Federaciji BiH i vaze¢im
zakonskim propisima, FSCZ je u kontinuitetu nastavio usmjeravanje, koordiniranje i
rukovodenje dijelom akcija zastite i spaSavanja na podrucju Federacije BiH,
odredivao snage i sredstva za provodenje operativnih mjera, rijeSavao pitanja i
probleme koji su se pojavijivali, te nastavio naredivati kantonalnim i opéinskim
Stabovima civilne zastite i dr. poduzimanje mijera, odnosno u koordinaciji sa
opc€inskim i kantonalnim Stabovima civilne zaStite usmjeravao akcije zastite |
spasavanja na podrucjima pogodenih opcina/gradova u tri navedena kantona, vrsio
raspodjelu medunarodne pomodi, te uz pomoé &lanova Struéne sluzbe FSCZ,

odnosno uposlenika FUCZ vrSio koordinaciju raspodjele medunarodne pomoci i
pristiglih stranih timova i spasilaca.

Il - PODUZETE MJERE | AKTIVNOSTI FEDERALNOG STABA CIVILNE ZASTITE,
FEDERALNE UPRAVE CIVILNE ZASTITE | OSTALIH STRUKTURA CIVILNE
ZASTITE (JEDINICE, SLUZBE, STABOVI)

Na osnovu Odluke o proglasenju stanja prirodne nesrece, u skladu sa
Federalnim planom zastite i spasavanja uslijedile su aktivnosti FSCZ, FUCZ kao i
drugih struktura civilne zastite kako slijedi:

Aktivnosti FSCZ i pregled donesenih naredbi FSCZ

Pored dvije sjednice odrzane dana 04.10.2024. godine FSCZ nastavio je sa
radom i odrzavanjem vanrednih sjednica, na kojima je, osim naredbe kojom su
aktivirane sluzbe zastite i spasavanja Federacije BiH i stavljene u stanje pripravnosti,
donio i naredbe za specifiéne angazmane/poslove odredenih federalnih sluzbi zastite
i spasavanja, te angaZovanje drugih pravnih subjekta i javnih preduzeca radi
pruZanja pomoci na ugroZenim podrucjima.

Na osnovu &lana 108. Zakona, ¢lana 18. Poslovnika o radu Federalnog Staba
civilne zastite broj: 11-49/1-483-3/11 od 6.10.2011. godine i 12-02/10-542-4/17 od
04.10.2017. godine i Odluke o proglasenju stanja prirodne nesrece, FSCZ je do
18.10.2024. godine donio ukupno 66 naredbi i jedan zaklju¢ak, a koji su prikazani u
Tabeli broj 1., Tabeli broj 2. i Tabeli broj 3. koje se nalaze u prilogu ove informacije.

Hronologija aktivnosti FUCZ

FSCZ su stavljeni na raspolaganje svi drzavni sluzbenici i namjestenici FUCZ,
kao &lanovi Struéne sluzbe FSCZ, a koji su kontinuirano (24 sata), od jutarnjih sati
04.10.2024. godine obavljali stru¢ne, administrativne, tehnicke, logisticke, operativne
(dnevni obilazak ugroZzenog podrugja/terena) i druge poslove neophodne za
funkcionisanje, rad i potrebe FSCZ i ostalih struktura zastite i spasavanja u Federaciji
BiH.

Operativni centar Federalne uprave civilne zastite (FOC) je dana 02.10.2024.
godine, na osnovu upozorenja FHMZ kao i na osnovu Obavjestenja o prognozi
vanrednog hidrolodkog stanja Agencije za vodno podrucje rijeke Save, izradio
Vanrednu informaciju o stanju prirodnih i drugih nesreca na podru¢ju Federacije
BiH“ i istu distribuirao svim relevantnim instancama struktura civilne zastite Bosne i
Hercegovine, &lanovima FSCZ te FENI. Vremenske prognoze FHMZ-a, po ustaljenoj
praksi, Ginile su sastavni dio redovnih izvje$taja koji su takoder distribuirani na gore
navedene adrese.

Naro&it hendikep u protoku informacija u toku prvog dana od izbijanja nesrece,
nastao je uslijed velikog oStecenja energetske i telefonske mreze, a po pitanju
transporta ljudstva i tehnike bili su razoreni dijelovi Zeljeznicke pruge i pristupnih
puteva $to je dodatno uslozilo organizovanje i provodenje akcija spaSavanja.

Ujutro 04.10.2024. godine neposredno po prijemu poziva za pomo¢ za
izmjestanje povrijedene osobe, FOC je putem Operativno-komunikacijskog centra
BiH-112 (OKC-112) uputio urgentan zahtjev EUFOR-u &iji je angazman rezultirao
uspijeénom evakuacijom povrijedenog djeteta iz Jablanice na KCUS. Tokom daljnjih
aktivnosti, na osnovu zahtjeva sa stradalih podru¢ja, FOC je uputio zahtjev za
angazovanje resursa OS BiH dana 04.10.2024. godine za Jablanicu, Konjic i

60d24



Kiseljak; 06.10. i 07.10.2024. godine za Fojnicu; 08.10.2024. godine za KreSevo te
18.10.2024. godine ponovo za Jablanicu.

U periodu trajanja stanja prirodne nesreée, FOC je kontinuirano odrZzavao
komunikaciju i razmjenjivao informacije sa svim strukturama civilne zastite, OKC-112,
medunarodnim organizacijama, timovima i institucijama, Stabovima civilne zastite sa
nesretom pogodenih podru&ja i njihovim operativnim centrima civilne zastite, te
federalnim sluzbama i jedinicama. Pored distribucije i prijema akata za potrebe FSCcz
i redovnog izvjestavanja, FOC je odgovorio na veliki broj upita gradana, obavio
nekolika javljanja u programe medija i uputio jedan demant.

Na osnovu tagke VI stav 3. Odluke o uslovima i naéinu koriStenja sredstava
ostvarenih na osnovu posebne naknade za zastitu od prirodnih i drugih nesreca
(,Sluzbene novine Federacije BiH®, br. 4/12, 80/13 i 20/20), a na zahtjev Vlade
Srednjobosanskog kantona, rukovodialc FUCZ je 10.10.2024. godine donio Odluku o
isplati akontacija jednokratne novEane pomoci opfinama za hitne intervencije broj:
07-11-14 443-1/24 u ukupnom iznosu od 60.000,00 KM, kojom je opéinama Fojnica,
Kiseljak i Kresevo dodijeljeno po 20.000,00 KM.

Aktivnosti federalnih specijaliziranih jedinica civilne zastite

Rukovodilac FUCZ je dono$enjem Naredbe broj: 05-40-7-433/2024 od
04.10.2024. godine, aktivirao specijalizirane jedinice, kako slijedi:
1) za spa$avanje iz ru$evina jedinica za urbano traganje i spaSavanje -
USAR tim,
2) za potrage i spa$avanje u ljetnim i zimskim uslovima,
3) za spasavanje pod vodom, i
4) zaispumpavanje vode pumpama velikog kapaciteta.

Pripadnici aktiviranih specijaliziranih jedinica civilne zadtite, a koje su od
jutarnjin sati 04.10.2024. godine stavljene u funkciju zastite i spaSavanja ljudi i
materijalnih dobara na ugroZzenim podrucjima Hercegovacko-neretvanskog i
Srednjobosanskog kantona, su svakodnevno pruzali pomo¢ ugrozenom
stanovniétvu. Svakodnevno se na ugrozenom podrugju, pored clanova FSCZ i
&lanova Struéne sluzbe FSCZ nalazilo oko 50 pripadnika specijaliziranih jedinica koji
su vrsili slijedeée poslove i zadatke:

« USAR tim i jedinica za potrage i spasavanje izvrSavala je slijedece poslove
i zadatke:
- uklanjali prepreke, osiguravali prolaz na opasnim/kritiénim mjestima i tragali za
nestalim na mikrolokaciji Donja Jablanica,
- od 05.10.2024. godine pa do pronalaska posljednjeg nestalog (14.10.2024. godine)
na lokalitetu oko dzamije i kuéa (Donja Jablanica) uz pomo¢ bagera su rasciscavali
put do kuéa, te vrsili pretragu za nestalim u tim objektima,
- uz pomoé kamiona i bagera prvih nekoliko dana angaZmana radili su na probijanju
puta u pravcu restorana Komadinovo vrelo, gdje se zatim radilo na transportu i
istovaru materijala koji je nanesen bujicom,
- intenzivno se radilo na odvozu kamenja i probijali su se i ostali pristupni putevi,
- vréili su rasgi§éavanje Suta, pjeska, kamenja oko kuca, izvladenje zatrpanih vozila,
uz pomoé bagera i drugih teskih masina,
- kontinuirano se pratili rad bagera i drugih masina s ciliem pronalaska tijela nestalih
osoba,

- pripadnici specijaliziranih jedinica su bili podr§ka svim timovima na terenu (npr. JP
Elektroprivreda BiH vezano za rad na elektro mrezi - postavljanju stubova, BH
Telecom vezano za osposobljavanje fiksne i mobilne telefonije i sl.).

- po pristizanju medunarodnih timova (06.10.2024. godine), pripadnici specijaliziranih
jedinica su imenovani za oficire za vezu, te su koordinirali radom i potrebama
medunarodnih timova (nadlezni lokalni $tabovi su odredili lokacije baze operacija za
sve medunarodne timove, te upravnike baza operacija - u Jablanici fudbalski stadion,
a u Konjicu u blizini Buturovi¢ Polja kojima su oficiri za vezu bili koordinatori sa
medunarodnim timovima),

- od 08.10.2024. godine se kontinuirao vrSila vizuelna pretraga terena, te su
starjeSine specijalizirnih jedinica organizovali smjene ljudstva,

- u ve€ernjim i noénim satima 08.10.2024. godine vr§ena je evakuacija stanovnika iz
naselja Zlate i Donja Jablanica u saradnji sa Policijom i CK FBIH, po naredbi FSCZ.
- 09.10.2024. godine je vrSeno ispumpavanje vode (nakupljene kao posljedica
veCernje/nocne kiSe) na mjestu gdje su radile teSke masine radi lak$eg otkopavanja
materijala i pronalaska nestalih osoba, te su nakon ispumpavanja vode masine
nastavile uklanjanje materijala, a pripadnici specijaliziranih jedinica u timovima po 3-4
Clana pratili rad masina i vrsili provjere mogucih indikacija na mjestu traganja,
- aktivnosti su zavrS8avane nakon 18:00 sati kada su se povlaéili u bazu operacija, te
prisustvovali redovnim ve€ernjim brifinzima.

» Pripadnici jedinica za spasavanje pod vodom/na vodi su od 04.10.2024.
godine bili angaZovani na podru¢ju Buturovi¢ polja - Grad Konjic, gdje su radili na
slijede¢im zadacima:

- prema uputama nadleznog $taba su od 04.10.2024. godine vr$ili potragu za
nestalim osobama, te poslove spaSavanja ljudi i materijalnih dobara i uklanjanja
posljedica uzrokovanih poplavama i klizistima (mikrolokacija: doline rijeka Neretvice i
Saoncica),

- 05.10.2024. godine zapoceta je u Buturovi¢ polju (na dijelu gdje se ulijevaju rijeke
Saoniica i Neretvica u Jablanicko jezero) potraga na Jablanigkom jezeru,

- vrSena je evakuacija stanovnidtva iz sela Slavkoviéi i dr. sela u gornjem toku
Neretvice,

- od 07.10.2024. godine vr8ena je i pjeSatka pretraga vodenog dijela na lokaciji
(43.720132; 17.820645) uce rijeke Seonitica i Neretvica u Jablanicko jezero zbog
potrage za nestalim osobama,

- izvrSena je i pretraga kuce koja pluta jezerom,

- 08.10.2024. godine je zapoceta pretraga jezera iz smjera Ostrozca, s us$ca
Seoncice prema Jablanickom jezeru i izvr§eno je izviagenje dijela jedne kuée,

- 0d 09.10.2024. godine je nastavljena potraga na lokaciji Buturovié¢ polje - Jablani¢ko
jezero, a dva pripadnika ove jedinice su sa dva &amca upuéena prema Donjoj
Jablanici gdje su uz pomo¢ drugih spasilaca vrsili pretragu rijeke Neretve na dionici
donja Jablanica - brana Grabovica,

- od 10.10.2024. godine se vrsila pretraga lokacija Buturovi¢ Polje - potraga na vodi
djelujuci iz dva pravac s dva tima s ciliem izvlagenja dijelova stambenih objekata i
pretrage istih na mogucnost nalaza tijela nestalih lica. Pretraga se vrila iz pravca
OstroZnice prema usc¢u Neretvice sa dva &amca (rad spasilaca oteZzavala velike
koli€ine smeca),

- ujedno je vrSena pretraga na vodi iz pravca u$éa Neretvice prema Ostrozcu sa 5
plovila (kanua), od strane pripadnika SRK Neretva i ISS Zenica, s ciliem probijanja
nanosa smeca i spajanja sa spasiocima specijalizirane jedinice,

- takode se na dionici od Donje Jablanice nizvodno do brane Grabovice vrila
pretraga korita rijeke Neretve sa lijeve i desne strane,

- od 13.10.2024. godine pa do pronalaska zadnjeg nestalog (14.10.2024. godine) se
vrsila pretraga na dvije lokacije: Buturovi¢ Polje - Jablaniko jezero i Donja Jablanica
- Grabovica, prema planu Gradskog $taba civilne zastite Konjic.

¢ Pripadnici Jedinice za ispumpavanje vode pumpama velikog kapaciteta
vrsili su slijedece poslove:
- u dane 05.10. i 11.10.2024. godine vrsili ispumpavanja vode u poplavijenom naselju
u Donjoj Jablanici s ciliem olak$anja rada bagera i kamiona prilikom uklanjanja
nanesenog materijala,
- uGestvovali u potrazi za nestalim zajedno sa pripadnicima specijalizirane jedinice za
potrage i spasavanje (kada zbog velike koli¢ine smeca nije bio mogu¢ rad pumpi
velikog kapaciteta).

. Osim toga, pripadnici specijalizirane jedinice za RHB zastitu su u periodu od
11. do 16.10.2024 godine na lokalitetu Donje Jablanice i sela Zlate vrSili poslove
dezinfekcije poplavljenih objekata i pruzali podrsku timovima koji su angazovani na
poslovima pronalazenja i izvlatenja tijela stradalih lica iz Jablanickog jezera koje je
bilo prekriveno naslagama razli¢itog otpada, drveca i smeca.

Aktivnosti federalnih sluzbi zastite i spasavanja

Nakon dono$enja Odluke o progladenju stanja prirodne nesrece, u skladu sa
Federalnim planom zastite i spaavanja, FSCZ je donio Naredbu broj: 12-04-3-432-
1/24 od 04.10.2024. godine, o aktiviranju sluzbi zastite i spadavanja Federacije BiH,
da u cilju ublazavanja i otklanjanja posliedica prirodne i druge nesrece izazvane
poplavama i klizistima, stave na raspolaganje ljudske i materijaine resurse za
djelovanje na ugrozenom podrucju.

Crveni kriz/krst Federacije BiH (u daljem tekstu: CKFBiH) je od pocetka ove
prirodne nesreée aktivno ukljuéen u aktivnosti pomoc¢i stanovnistvu na podrucjima
pogodenim poplavama i kliziStem, na osnovu naredbi FSCZ, kao i samoinicijativno:

- uspostavljeni su punktovi za prikupljanje humanitarne pomoci (hrana, voda,
odje¢a, sanitetski materijal i drugo) u lokalnim organizacijama Crvenog
krsta/kriza,

- intenzivirana je distribucija osnovnih humanitarnih potrepstina najugroZenijim
zajednicama i stanovnistvu,

- za evakuisane stanovnike Opéine Jablanica i Grada Konjica CKFBiH je
osigurao vodu, hranu, lijekove i higijenske potrepstine, te su rukovodioci
opéinskih/gradskih organizacija Crvenog kriza Jablanica i Konjic u saradnji sa
lokalnim &tabovima civiine zadtite, dostavljali evakuisanom stanovnistvu
potrebnu vodu, hranu, lijekove i higijenske potrepstine,

- timovi CKFBiH su u saradnji sa Hitnim operativnim centrom Jablanice u noci
08/09.10.2024. godine izvrsili evakuaciju osoba sa lokaliteta Jablanice, te u
Konjicu i Buturovié¢ Polju propratili aktivnosti oko evakuacije stanovnistva,

- CKFBiH takode je radio na pripremi smjestajnih kapaciteta za stanovnistvo Ciji
su domovi trajno unisteni.

Zavod za javno zdravstvo Federacije BiH (u daljem tekstu: ZZJZ FBiH) je
naredbom FSCZ zaduzen da kontrolie javne vodoopskrbne sisteme na ugrozenom
podruéju i da daje preporuke o postupanju s kontaminiranom vodom radi spre¢avanja
Sirenja zaraznih bolesti. Ekipe RHB sluzbe ZZJZ FBiH su obisle poplavljena podrucja
Jablanice, Konjica, Fojnice, KreSeva i Kiseljaka, te uspostavili komunikaciju sa

9 od 24



lokalnim higijensko-epidemioloskim sluZzbama i izvrsili uzorkovanje voda sa javnih i
lokalnih vodovoda na ukupno 16 lokacija ugrozenog podruéja (za provodenje fizicko-
hemijskih i mikrobiologkih analiza voda). Takode su poduzeli aktivnosti vezane za
preuzimanje i distribuciju hlornih tableta za dezinfekciju vode na poplavijenim
podrucjima.

Federalni-hidrometeoroloski zavod je kontinuirano pratio prognoze
vremena, obavjestavao i upozoravao FSCZ i FUCZ putem operativnog centra FUCZ.

Pripadnici Sportsko-rekreacijskog kluba ,Neretva“ su zajedno sa
pripadnicima specijaliziranih jedinica civilne zastite aktivno ucestvovali u akcijama
pretrage i izvla€enja nastradalih u Buturovi¢ Polju.

Ostale sluzbe su aktivirane na nacin da se nalaze u stanju pripravnosti o cemu
su obavijestili FUCZ, te ée po pozivu dati svoj odgovor, odnosno biti angaZzovani.

Aktivnosti kantonalnih i op¢inskih/gradskih Stabova civilne zastite, angazovane
snage i materijalno-tehni¢ka sredstva u pogodenim podrucjima

- Kantonalni Stab civilne zastite i Kantonalna uprava za civilnu zastitu i
vatrogastvo Hercegovacko — neretvanskog kantona:

Nakon proglaSenja stanja prirodne nesrec¢e na podru€ju HNK su doneSeni
odredeni akti (naredbe, zaklju€ci, preporuke i dr.) vezano za:

- Osiguranje prolaza i propustanje konvoja humanitarne pomoci,

- Uspostavu taéne evidencije broja raseljenih osoba smjestenih u kolektivnim i
privatnim smjestajima,

- Smjestaj medunarodnih spasilackih timova,

- Angazman sluzbi zastite i spaSavanja Hercegovacko-neretvanskog kantona,
formirane od &lanova udruzenja gradana: GSS ,Stanica Mostar®, ,Interventna
spasilacka sluzba“ Mostar, GSS ,Stanica Konjic*, GSS ,Stanica Jablanica“,
HGSS ,Stanica Mostar‘, HGSS ,Stanica Citluk‘, GSS ,Stanica Capljina*,
,Stanica planinarskih vodi¢a“ Mostar, ,Speleoloska drustva Herceg“ Mostar,
GSS ,Prenj — Konjic*, GSS ,Prozor®,

- AngaZovanje Sluzbe za spaSavanje na vodi i pod vodom HNK, formirane od
Clanova udruzenja ,Klub za podvodne aktivnosti® Mostar, ,Sportsko ekoloska
udruga Hercegovina“ Mostar,

- Imenovanje koordinatora implementacije odluka, naredbi, i zakljutaka
Kantonalnog Staba civilne zastite za podrucje Op¢ine Jablanica,

- lzvrSavanje evakuacije i zbrinjavanje stanovniStva sa ugrozenog podrucja
gradova Konjic i Mostar i Op¢ine Jablanica, te osiguravanje privremenog
smjestaja, vode, hrane, lijekova i higijenskih potreba,

- Pracenje stanja na branama zbog nagomilavanja velikih koli€ina drvnog i
drugog otpada, te potrebe angaZovanja sluzbi za odrZavanje objekata i
¢iS¢enju nagomilanog materijala,

- Organizaciju odvoza otpada, smeca, mulja, ostataka kuca sa lokaliteta
Jablani¢kog jezera i organizaciju prevoza prikupljenog materijala iz Donje
Jablanica sa regionalne cestu R-437: Buturovi¢ Polje-Kragulja.

